
SARAJEVO, 6. septembar/
rujan – Zastupnički dom 
Parlamenta Federacije BiH 
odobrio je večeras na 8. 
Vanrednoj sjednici u 
S a r a j e v u  r e b a l a n s 
ovogodišnjeg budžeta 
Federacije BiH, koji je 
Federalna vlada utvrdila u 
iznosu od 1.999.084.438 
KM, što je u odnosu na 
aktuelni budžet više za 
75,3 miliona KM ili za 3,9 
posto.  
Vlada nije prihvatila niti 
j e d a n  o d  s e d a m 
amandmana, koje su 
delegati uložili, ali je 
naknadno Dom naroda prihvatio amandman Kluba Hrvata kojim je precizirana preraspodjela 
sredstava za niže nivoe vlasti, tako da po pet miliona KM bude namijenjeno Bosansko-
podrinjskom i Posavskom kantonu, te dva miliona KM Livanjskom kantonu.  
Nije prihvaćen zahtjev Saveza poljoprivrednih udruženja Federacije BiH da se odustane od 
namjere smanjenja poticaja u oblasti poljoprivrede za deset miliona KM.  
Prijedlog rebalansa u utorak (4. septembra/rujna) je odobrio i Dom naroda Federalnog 
parlamenta, tako da sada može stupiti na snagu.  
Kako je navedeno iz Vlade Federacije BiH, ovaj rebalans budžeta, jedan je od uvjeta za 
dobijanje stand-by aranžmana od IMF-a, a cilj mu je održavanje stabilnog fiskalnog sistema, 
nastavak provođenja restriktivne javne potrošnje, uz pojačanu kontrolu i smanjenje budžetskog 
deficita.  
Premijer Federacije BiH Nermin Nikšić kazao je da će rebalansom biti omogućen nastavak 
odgovorne finansijske politike i stabilnost budžeta u narednom periodu, dok bi bez njega 
nastupila potpuna finansijska neizvjesnost u Federaciji BiH.  
Rebalansom je, među ostalim, planirano smanjenje ukupnih sredstava za plaće i naknade za 8,4 
miliona KM, što je objašnjeno smanjenjem broja uposlenih u administraciji u odnosu na period 
kada je planiran budžet Federacije BiH.  
Prihodi od poreza na dobit pojedinaca i poduzeća rebalansom su neizmijenjeni i iznose 64,9 
miliona KM, ali se planira smanjenje prihoda od indirektnih poreza za 50,3 miliona KM.  
Povećanje se očekuje u neporeznim prihodima i to u iznosu od 342,4 miliona KM, a primici su 
rebalansom planirani u visini od 466,6 miliona KM, od čega su 58,7 miliona KM sredstva 
Evropske komisije, 157,9 miliona KM sredstva stand-by aranžmana MMF-a.   
Od dugoročnih obveznica primici su 130 miliona KM, a 120 miliona KM primici od trezorskih 
zapisa.  
Zastupnički dom usvojio je danas i prijedlog izmjena i dopuna Zakona o Agenciji za bankarstvo, 
te Prijedlog odluke o prihvaćanju zaduženju Federacije BiH po četvrtom aražamanu sa IMF-om. 

FEDERACIJE BOSNE I HERCEGOVINE 

SARAJEVO, 03. septembar/rujan – Vlada Federacije BiH (FBiH) je, na današnjoj vanrednoj 
telefonskoj sjednici, razmatrala više dokumenata koji se odnose na dosadašnje i buduće korake u 
vezi sa zaključivanjem predstojećeg Stand by aranžmana s Međunarodnim monetarnim fondom 
(MMF).  
Riječ je o Informaciji o kreditnom zaduženju po IV Stand by aranžmanu, Tehničkom memorandumu 
o razumijevanju i Pismu namjere, na osnovu kojih je, za usvajanje u Parlamentu FBiH, pripremljen i 
Prijedlog odluke o prihvatanju zaduženja FBiH po IV Stand by aranžmanu sa MMF.  
Radi se o zaduženju u iznosu do SDR 225.466.667 (oko 534.416.876 KM), što iznosi dvije trećine 
od ukupno odobrenih sredstava za BiH u iznosu od SDR 338.200.000 (oko 801.625.314 KM), 
koje će se koristiti za podršku Budžetu Federacije u cilju finansiranja budžetskog deficita i 
unapređenja srednjoročne fiskalne održivosti, očuvanja kontinuiteta aranžmana valutnog odbora, 
uz istovremeno usvajanje politika za rješavanje fiskalnog debalansa, jačanja finansijskog sektora i 
provođenje dogovorenih fiskalnih reformi.  
Kredit se odobrava na rok otplate od pet godina, s grace periodom od tri godine, počev od 
dana doznačavanja svake tranše (svaka tranša se otplaćuje u osam jednakih kvartalnih rata 
nakon isteka grace perioda) i promjenjivom kamatnom stopom, koju određuje MMF za SDR 
(trenutno 1,08 % godišnje).  
Sredstva kredita će se doznačiti Budžetu Federacije u periodu od tri godine u tranšama, od kojih 
će svaka biti utvrđena i doznačena nakon ocjene MMF-a o uspješnosti provođenja programa, 
putem kvartalnih pregleda kvantitativnih kriterija izvršenja i strukturnih reformi.  
Uslov za sklapanje aranžmana s MMF-om je usvajanje u Parlamentu FBiH Rebalansa budžeta FBiH 
za 2012. godinu i Zakona o izmjenama i dopunama Zakona o Agenciji za bankarstvo FBiH, a rok 
da se ovo uradi koji je dao MMF je 7. septembra/rujna 2012. godine.  
Ovlašćeno je Federalno ministarstvo finansija da izvrši reprogram obaveza kantona po osnovu III 
Stand by aranžmana sa rokom otplate do pet godina i kamatnom stopom jednakoj kamatnoj stopi 
koja se obračunava za plaćanje obaveza prema MMF-u po osnovu IV Stand by aranžmana.  
Reprogram ovih obaveza je nužan kako bi se izbjeglo proslijeđivanje sredstava kantonima sa JRT 
FBiH, te njihovo ponovno vraćanje sa JRT kantona na račun JRT FBiH.  
Sa kantonima bi se zaključili posebni ugovori o reprogramu obaveza po osnovu III Stand by 
aranžmana, te plan otplate prilagodio zakonskim ograničenjima i preferencijama kantona u 
pogledu servisiranja tih obaveza, što bi smanjilo administrativne poslove i troškove bankarskih 
usluga. 

VLADA FBIH PRIHVATILA ZADUŽENJE FBIH PO IV STAND BY ARANŽMANU SA MMF-
OM 

Savez / Zajedno za uređenu i razvijenu lokalnu samoupravu 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Grb Općine Ljubuški  

Više od osam mjeseci rada servisa ‘manje od 
48 sati’ 9 

Načelnik Općine Tuzla J.Imamović upriličio 
prijem za ambasadoricu Njemačke u BiH 
Ulrike Mariu Knotz 9 

Održan edukativni kamp za romsku popu-
laciju 10 

11 općina odabarano za LOD III projekat 10 

Najava obilježavanja dana općina  11 

Općina Bihać dodijelila novčanu nagradu za 
projekat ’Budi mi uzor 2012’ 8 

Cilj projekta je pružanje 
podrške za rehabilitaciju i 
produžetak dijela 
kanalizacionog sistema u 
Ljubuškom u svrhu 
povećanja količine otpadne 
vode koja se prikuplja i 
dovodi do postrojenja za 
prečišćavanje.  

GRANT SREDSTVA ZA PROJEKAT KANALIZACIJSKOG SISTEMA U LJUBUŠKOM  
SARAJEVO, 22. avgust/kolovoz – 
Vlada Federacije BiH prihvatila je 
danas, na 58. sjednici u Mostaru, 
Informaciju o grantu Trust Fonda 
Evropske komisije IPA za projekat 
kanalizacijskog sistema u Ljubuškom u 
iznosu od 1.900.000 eura.  
Cilj projekta je pružanje podrške za 
rehabilitaciju i produžetak dijela 
kanalizacionog sistema u Ljubuškom u 
svrhu povećanja količine otpadne vode 
koja se prikuplja i dovodi do 
postrojenja za prečišćavanje.  
Projekat se sastoji iz četiri dijela, i to 
rehabilitacije postojeće i izgradnja 
nove infrastrukturne kanalizacione mreže, priključivanje korisnika na kanalizacioni sistem i 
priključivanje kanalizacione mreže na glavni kolektor i postrojenje za prečišćavanje otpadnih 
voda.  
Implementirat će ga Tim (PIT) formiran u tu svrhu pri Federalnom ministarstvu poljoprivrede, 
vodoprivrede i šumarstva.  

Centralna izborna komisija (CIK) BiH 
objavila je ovjerene kandidatske liste za 
učešće na lokalnim izborima koji će biti 
održani u oktobru/listopadu. 
Liste su objavljene u službenim 
glasnicima, dnevnim novinama i internet 
stranici CIK-a BiH http://www.izbori.ba. 
CIK je 16. augusta usvojio informaciju o 
reviziji finansijskih izvještaja političkih 
stranaka za 2010. godinu, a predmet 
pregleda i revizije bili su finansijski 
izvještaji 96 političkih stranaka. 
Zbog osnovane sumnje da su prekršile 
određene odredbe Zakona o finansiranju poltičkih stranaka, pokrenut je postupak za utvrđivanje 
odgovornosti za 31 političku stranku, saopšteno je iz CIK-a. 
Svi izvještaji o izvršenom pregledu i reviziji bit će dostupni na internet stranici CIK-a BiH. 
Generalni sekretar Centralne izborne komisije BiH Božica Ban kazala je danas Agenciji FENA da 
su ukupno ovjerena 383 politička subjekta, od toga 84 političke partije, 59 koalicija, 224 
neovisna kandidata i 16 listi neovisnih kandidata. 
"Ukupno je ovjereno 30.351 kandidat i to 550 kandidata za načelnika, odnosno gradonačelnika i 
29.652 za vijećnike/odbornike od toga je 149 nacionalne manjine", kazala je Ban. 
 
Inače, Centralna izborna komisija Bosne i Hercegovine (CIK) je na 19. sjednici održanoj 07. maja/
svibnja donijela odluku o raspisivanju i održavanju lokalnih izbora 2012. godine u Bosni i 
Hercegovini. Lokalni izbori održat će se u nedjelju 07. oktobra/listopada. 
Ovom odlukom raspisani su neposredni izbori za: 78 općinskih vijeća u Federaciji BiH, 61 
skupštinu opštine u Republici Srpskoj, 139 načelnika općina u BiH, Skupštinu Brčko Distrikta BiH, 
Skupštinu Grada Banja Luka i gradonačelnika Grada Banja Luka. 
CIK nije donio odluku o datumu održavanja izbora za Grad Mostar, već će posebnom odlukom 
raspisati izbore za Gradsko vijeće Grada Mostara, s obzirom da je Ustavni sud BiH utvrdio da su 
neke izborne odredbe koje se odnose na FBiH u neskladu sa Statutom Grada Mostara i dao šest 
mjeseci da se to reguliše. Pošto to nije urađeno dosad, lokalnih izbora u Mostaru zasad neće biti, 
a raspisat će se nakon što se za to steknu uslovi. 
 
Također, Centralna izborna komisija Bosne i Hercegovine je 30. avgusta/kolovoza, u skladu sa 
Izbornim zakonom BiH, utvrdila i zaključila Centralni birački spisaksa stanjem na dan 23.08.2012. 
godine. 
Ukupno je u Centralni birački spisak upisano 3.144.296 birača i to po kategorijama: redovnih 
3.085.546, odsustvo 10.709, lično 10.682 i pošta 37.359 birača. Odluka o utvrđivanju i 
zaključivanju Centralnog biračkog spiska koja sadrži i broj birača po izbornim jedinicama biće 
dostupna javnosti na internet stranici Centralne izborne komisije BiH, www.izbori.ba. Odlukom o 
zaklјučivanju Centralnog biračkog spiska nisu obuhvaćeni registrirani birači za Grad Mostar 
(95.689 birača). 

OBJAVLJENE OVJERENE KANDIDATSKE LISTE ZA LOKALNE IZBORE U BIH 

ODRŽANA KONFERENCIJA O UNAPREĐENJU LOKALNE SAMOUPRAVE U BIH 

SARAJEVO, 05. septembar/rujan – Jučer 
je u Sarajevu održana konferencija pod 
nazivom “Osnaživanje lokalnih vlasti kroz 
reformu zakona i propisa: preporuke 
Kongresa lokalnih i regionalnih vlasti 
Vijeća Evrope”. Ova konferencija 
predstavlja početak prve faze aktivnosti 
nakon monitoringa koji je Kongres lokalnih 
i regionalnih vlasti Vijeća Evrope obavio u 
Bosni i Hercegovini u aprilu/travnju i 
decembru/prosincu 2011. godine. 

Gradonačelnik Alija Behmen, istakao je da „ukoliko želimo funkcionalnu i snažnu državu, lokalna 
zajednica mora djelovati kao snažna i jaka lokalna samouprava“. 
 

"Ukupno je ovjereno 30.351 
kandidat i to 550 kandidata 

za načelnika, odnosno 
gradonačelnika i 29.652 za 

vijećnike/odbornike od 
toga je 149 nacionalne 

manjine"  

Savez / Zajedno za uređenu i razvijenu lokalnu samoupravu 

FONDOVE EU: 

www.interregadriatico.it 

www.cbib-eu.org 

www.eurelsmed.com 
www.eacea.ec.europa.eu 

Konferencija o unapređenju 
lokalne samouprave u BiH  

TEŠANJ, 04. septembar/rujan – U kontekstu 
realizacije projekta "Prikupljanja, odvodnje i 
prečišćavanja otpadnih voda na području općine 
Tešanj", Doc.dr. Ismar Alagić, Savjetnik općinskog 
načelnika za pristup EU-fondovima i Vođa 
projekta u općini Tešanj, u pratnji Fuada Mešića, 
izvršnog direktora za finansije u JP RAD je 
obavio sastanak u Općini Usora sa Antom 
Bonićem, vođom projekta u Općini Usora i 
Ivanom Katićem, predstavnikom Općine Usora, 
navodi se na web stranici Općine Tešanj. Tema 

sastanka je bilo usaglašavanje 
mogućnosti priključka kanalizacionih 
kolektora sa područja općine Usora na glavni primarni kanalizacioni kolektor koji 
povezuje područja općine Tešanj skoncentrisana u slivu rijeke Usore. Naime, tri 
susjedne općine Tešanj, Dobo Jug i Usora su već ranije potpisale Sporazum o 
projektovanju i izgradnji zajedničkom centralnog postrojenja za prečišćavanje 
otpadnih voda, a sada formalizuju aktivnosti u području saradnje na projektovanju 
kanalizacione mreže. Općina Tešanj se nalazi u završnoj fazi izrade Idejnog projekta 
primarnih kanalizacionih kolektora i trenutno je aktuelno projektovanje dijela 
kolektora BII koji prolazi područjem dijela općine Usora. U tom smislu je dogovoreno 
da se ostavi tehnička mogućnost priključka dijela općine Usora (Žabljak) na glavni 
primarni kolektor BII. Doc.dr. Ismar Alagić je obaviješten da će predstavnici Općine 
Usora dati saglasnost na izvođenje geodetskog snimanja trase primarnih kolektora 
koji prolaze područjem općine Usora. U drugom dijelu sastanka pridružio se i Anto 
Čičak, načelnik Općine Usora koji je dao punu podršku međuopćinskoj saradnji u 
području rješavanja otpadnih voda sa navedenog područja. 

Lokalne vlasti treba da budu odgovorne u pogledu decentralizacije i jačanja lokalne samouprave 
u BiH, dok je na regionalnim i višim nivoima vlasti da smognu političke hrabrosti, znanja i volje i 
da se konačno odvaže na suštinsku reformu lokalne samouprave, izjavio je na konferenciji 
gradonačelnik Sarajeva Alija Behmen. 
Behmen je upozorio da nedovoljno podržavanje ili čak potpuno odsustvo podrške razvijanju 
snažne lokalne zajednice i funkcionalne lokalne samouprave predstavlja protivljenje logici 
zdravog razuma. 
Predsjednik kongresnog Komiteta za monitoring u Vijeću Evrope Lars Molin precizirao je da je cilj 
konferencije u Sarajevu okupljanje ključnih aktera iz lokalne samouprave – Kongresa, vlada, 
izabranih zvaničnika i njihovih udruženja, kako bi razvili nove ideje, i izradili "mapu puta" za 
provođenje preporuka koje je Kongres naveo u preporuci 324, a u vezi sa statusom principa 
lokalne samouprave u Ustavu. 
Među učesnicima na ovom skupu su predsjednik Ustavnog suda BiH Valerija Galić, ombudsmani za 
ljudska prava u BiH Jasminka Džumhur, Nives Jukić i Ljubomir Sandić, gradonačelnik Mostara 
Ljubo Bešlić, direktorica Saveza općina i gradova Federacije Bosne i Hercegovine Vesna 
Travljanin, analitičar Međunarodne krizne grupe Srećko Latal i drugi. 

MEĐUOPĆINSKA SARADNJA U RJEŠAVANJU PITANJA OTPADNIH VODA 

KRALJEVINA ŠVEDSKA POMAŽE OPĆINE U BIH U KVALITETNIJEM UPRAVLJANJU 
ČVRSTIM OTPADOM 

SARAJEVO, 29. avgust/kolovoz – Direktor Švedske agencije za međunarodni razvoj i suradnju 
(SIDA) u BiH i savjetnik u Švedskoj ambasadi Pelle Persson danas je u Sarajevu s predstavnicima 
pet općina u BiH potpisao sporazume o grant sredstvima za finansiranje poboljšanja upravljanja 
otpadom, u ukupnoj vrijednosti od 1,1 milion eura.  
Sporazum će pomoći općinama Kostajnica, Kozarska Dubica, Novi Grad, Oštra Luka i Prijedor da 
poboljšaju usluge prikupljanja otpada putem donacije opreme i to: kamiona za prikupljanje 
otpada, kanti i kontejnera za domaćinstva.  



 

 

Već ranije je 13 općina učestvovalo u podjeli granta u vrijednosti 2,8 miliona eura kao dio 
Programa upravljanja čvrstim otpadom (SWM) koji je pokrenut u februaru/veljači prošle godine 
na inicijativu Švedske.  
"Cilj je poboljšati kvalitet i dostupnost usluga prikupljanja čvrstog otpada u odabranim općinama, 
te time pridonijeti integriranom upravljanju čvrstim otpadom u zemlji", kazao je Persson.  
To u praksi znači da će veći broj domaćinstava imati pristup organiziranom prikupljanju otpada, 
te da će prikupljeni otpad odložiti na regionalnim sanitarnim odlagalištima. Ukupni budžet za 
program je deset miliona eura, a program će trajati 4,5 godine.  
Tokom prošle i ove godine općine koje su danas dobile ove grantove učestvovale su u 
sveobuhvatnom programu izgradnje kapaciteta koji pokriva tehničke, finansijske i aspekte 
menadžmenta modernog upravljanja otpadom u skladu s najboljim evropskim praksama i EU 
direktivama.  
Kroz ovaj proces općine su pripremile općinske planove upravljanja otpadom koji će se, kako je 
predviđeno, impelentirati u narednim godinama. 
Ostale komponente projekta su revizija i poboljšanje pravnog okvira povezanog s upravljanjme 
otpadom i podrška kampanji za podizanje svijesti koju planiraju provestio dva entitetska 
ministarstva okoliša.  
Cilj projekta je uključiti 30 do 35 općina u BiH u ovaj program, tako da će u narednim mjesecima 
dodatne općine i regije će biti uključene u program. 

U LUKAVCU POTPISANI UGOVORI ZA 11 PROJEKATA VRIJEDNOSTI 2,3 MIL. KM 
LUKAVAC, 13. avgust/kolovoz – U općini Lukavac su krajem prošle sedmice potpisani ugovori o 
realizaciji jedanaest projekata čija je ukupna vrijednost 2,3 miliona KM. 
Riječ je o projektima kojim će biti obuhvaćeno proširenje i modernizacija putnih pravaca i ulične 
rasvjete, izgradnja kolektora za odvodnju površinskih i fekalnih voda, regulacija potoka Lukavčić 
i Medenica. 
Projektom modernizacije putnih pravaca bit će obuhvaćeno asfaltiranje više putnih dionica 
vrijednosti oko 920.000 KM. 
Pored ovih, radit će se i na revitalizaciji i uređenju prostora oko i ispred stambenih zgrada u 
Lukavcu u površini od 6.000 m² a vrijednost radova je oko 99.000 KM. 
Radit će se i na dva projekta izgradnje glavnog kolektora za odvodnju površinskih i fekalnih 
voda čija je ukupna vrijednost 485.000 KM, te na proširenju ulične rasvjete. 
Za regulaciju potoka Lukavčić i Mednica biće utrošeno 120.000 KM. 
Prilikom potpisvanja Ugovora kojim se planiraju značajne investicije u općini Lukavac istaknuto je 
kako se realizacijom ovakvih ili sličnih projekata općina Lukavac približava ostvarivanju 
strateškog cilja, a to je prije svega ravnomjerni razvoju općine Lukavac u cjelini odnosno 
kvalitetniji i bolji uslovi života za sve građane ove općine. 

Grb Općine Lukavac  

U TUZLI OTVORENO TREĆE PANONSKO JEZERO 
TUZLA, 2. septembar/rujan – U prisustvu brojnih zvanica i građana, u subotu je u Tuzli, u okviru 
kompleksa Pannonica, svečano otvoreno treće slano Panonsko jezero.  
Novim kupalištem povećan je kapacitet kompleksa Panonike za 25 posto, a novootvoreni dio 
kompleksa slanih jezera pored dvije jezerske školjke čine i drugi sadržaji, među kojima i veliki 
tobogan.  
Treće jezero svečano je otvorio tuzlanski načelnik Jasmin Imamović, dok su u najnovijem jezeru 
prvi zaplivali plivači Plivačkog kluba Zmaj – Alpam. 
"Ovo su jedina slana jezera u Evropi. Svake godine privlače sve više kupaća i sve više investicija 
u turizam, ugostiteljstvo, građevinarstvo, trgovinu i druge grane, što je dobro za razvoj privrede i 
zapošljavanje. Težak je put od ideje do stvarnosti. Prepreke su bile loše okolnosti, globalna 
ekonomska kriza, teška ekonomska i socijalna situacija. Prepreke su bili i danas su ljudi koji ne 
vjeruju u ljubav i javno dobro. Ljudi koji bi i danas ovaj kompleks koji je u vlasništvu svih građana 
Tuzle pretvorili u svoje lično vlasništvo. Ovo je vlasništvo svih građana Tuzle", kazao je načelnik 
Imamović.  
Od otvaranja prvog slanog jezera do danas Panoniku je posjetilo oko 2,5 miliona ljudi.  
U narednom periodu također će se raditi i na povećanju broja ugostiteljskih sadržaja, naročito 
oko trećeg jezera. 

SREBRENIK, 07. avgust/kolovoz – Danas je u kancelariji općinskog načelnika Barjektarević 
Mehmeda upriličena prezentacija trenutnih aktivnosti u vezi projekta prve faze radova na 
toplifikaciji stanova i poslovnih prostora u užem centru Srebrenika, navodi se na web stranici 
Općine Srebrenik. 
Kako je istaknuto na prezentaciji nakon što je sa firmom „Topling“ iz Prnjavora potpisan ugovor o 
izvođenju prve faze navedenih radova, sa zadovoljstvom možemo istaći da se radovi izvode u 
skladu sa planiranom dinamikom. 
„Ugovorom je predviđeno izvođenje radova na rekonstrukciji postojeće zajedničke kotlovnice 
Doma zdravlja, Mješovite srednje škole i Prve osnovne škole Srebrenik te instalisanje novih kotlova 
ukupne snage 4 MW. Vrijednost ovih radova, je 1,1 milion maraka, a sredstva su osigurali Vlada 
Tuzlanskog kantona i općina Srebrenik. Nova mini toplana zamijenit će veliki broj individualnih 
kotlovnica u centru grada, a s obizirom na činjenicu da će novi kotlovi, umjesto uglja, koristiti 
biomasu tj. obnovljivi izvor energije, uz jeftinije i efikasnije zagrijavanje stanova i poslovnih 
prostora, riješiti će se i dugogodišnji problem zagađenja zraka u zimskom periodu u gradskom 
području Srebrenika. Danas smo svjedoci da je stigao kotao i veći dio druge neophodne opreme 
te da se vrše posljednje pripreme oko ubacivanja ove glomazne, teške i veoma skupe opreme u 
prostoriju kotlovnice, nakon čega će se pristupiti instaliranju iste kao i odgovarajuće automatike. 
Sve navedeno je i razlog našeg današnjeg okupljanja jer smo željeli da sa građanima Srebrenik 
podijelimo ovu radosnu vijest“ - istakao je načelnik Bajrektarević. 
Projekat toplifikacije vrijedan je 5 miliona maraka. Radi se po fazama, a danas je prezentovano 
dokle se stiglo sa prvom fazom, dok se u drugoj fazi radi toplovod za distribuciju toplotne 
energije.  
„Sa energijom koja će se dobiti iz kotlova snage 4MW moći će se kvalitetno zagrijati značajan dio 
grada Srebrenika tj. od pružnog prelaza do Ulice 211. oslobodilačke brigade i Ulice Bosne 
Srebrene, što obuhvata oko 40.000 metara kvadratnih stambenog i poslovnog prostora. Uskoro 
dobijamo opremu za pripremu bio mase vrijednu preko 300 hiljada maraka, koja će se smjestiti u 
postrojenje blizu grada i gdje će se vršiti priprema sječke odnosno drvnog otpada iz naših šuma“ - 
istakao je Fahrudin Karić, koordinator projekta. 
„Sličan projekat u BiH postoji jedino u Gračanici, iako se naš, čiji je idejni tvorac bivši načelnik 
Osman Suljagić još davne 2004. godine, po mnogo čemu razlikuje. Imat će više automatizovanih 
kotlovnica bez posade, koji će biti bliže potrošačima, te će biti najsličniji onim koji se grade po 
gradićima Austrije i Njemačke. U narednih 45 dana završiće se zamjena kotlovskih postrojenja i 
odmah napojiti 2 škole i Dom zdravlja, a ostali po dinamici radova. Bitno je da je projekat 
ekonomski održiv te da će cijena koštanja za građane biti manja nego što je plaćaju sa 
dosadašnjim načinom grijanja“ - istakao je predsjedavajući OV-a Srebrenik Ibrahim Zukić. 

U TOKU IZGRADNJA NOVOG POGONA FABRIKE AUTOMOBILSKIH PRESVLAKA 'CAR 
TRIM' U ŽEPČU 

ŽEPČE, 06. avgust/kolovoz – Njemačko preduzeće ‘Car Trim’, najveći strani investitor u općini 
Žepče, pokrenulo je izgradnju fabrike za proizvodnju presvlaka za putničke automobile, koja 
treba da bude završena do kraja ove godine.  
To će ujedno biti prvi izgrađeni objekat u industrijskoj zoni Polje, u kojoj je ‘Car Trim’ vlasnik 40 
dunuma zemlje, odnosno najveće od ukupno pet građevinskih parcela.  
‘Car Trim’ jedan je od vodećih evropskih i svjetskih proizvođača kože i tekstila za prvu ugradnju u 
automobile. U Žepču su osnovali istoimenu firmu ‘Car Trim’ d.o.o. Žepče, a jedan dio proizvodnje se 
odvija u zakupljenom prostoru bivše tvornice Mahnjača.  
Izgradnjom novog pogona u zoni Polje realiziraju najavljene planove o proširenju proizvodnje, te 
otvaranju novih radnih mjesta.  
Na projektu izgradnje tvorničke hale angažovane su brojne domaće kompanije, a glavni izvođač 
radova je žepačka kompanija Elchy-Tex.  
Osim kompanije Elchytex koja je glavni ugovarač poslova, investiciju realizuju i firma Profil-
isolation Žepče, koja radi krovne i zidne panele, za vanjsko uređenje zadužena je firma Beton-
Ćurić Žepče, građevinske, armirano-betonske i instalaterske radove radi firma Tadić, također iz 
Žepča. Kompanija Krivaja Metali iz Zavidovića zadužena je za čeličnu konstrukciju i bravarske 
radove, dok će unutarnje i završne radove raditi Elchy-Tex. 
Inače, ‘Car Trim’ grupacija koja se u automobilskoj industriji specijalizirala za unutrašnje uređenje 
automobila, a najveći postotak od toga čini šivenje sjedišta, ima pet pogona u Njemačkoj i dva u 
Češkoj.  
Grupacija razvija i proizvodi visoko kvalitetne komponente za automobilsku i avionsku industriju. 
To uključuje proizvodnju metalnih konstrukcija i sigurnosnih komponenti kao i proizvodnju presvlaka 
od tekstila i kože za automobile i avione. 

‘Car Trim’ jedan je od 
vodećih evropskih i 
svjetskih proizvođača 
kože i tekstila za prvu 
ugradnju u automobile.  

SREBRENIK REALIZIRA PROJEKAT TOPLIFIKACIJE VRIJEDAN 5 MIL. KM 

Grb Općine Srebrenik  

Grb Općine Žepče 



 

Kako prenosi portal eKapija, počeli su pripremni 
radovi za izgradnju vjetrolektrane koja će se 
nalaziti na lokaciji Jelovača kod Tomislavgrada.  
Radi se o vjetroparku ukupne instalirane snage od 
36 MW koji će se sastojati od 18 turbina snage 
od po 2 MW. Vrijednost investicije bi se kretala 
oko 50 milijuna eura.  
Zahvat na prostoru vjetroparka Jelovača obuhvatit 
će izgradnju vjetroelektrana sa pristupnim 
putevima, manipulativnim platom za montažu 
vjetroagregata i podzemnom internom srednje 
naponskom 20 kV i DTK mrežom do trafostanice 
TS 20/110 kV sa priključkom na dalekovod Tomislavgrad - Rama, koja je također sastavni dio 
ovog vjetroparka. 
Inače, investitori u izgradnju vjetroelekrana su dvije domaće firme i to 'Feal' iz Širokog Brijega i 
'L.U.N.A' iz Tomislavgrada. 

Radi se o vjetroparku 
ukupne instalirane snage 

od 36 MW koji će se 
sastojati od 18 turbina 

snage od po 2 MW.  

Fabrika peleta, čija izgradnja je počela 
sredinom aprila/travnja u Bosanskom 
Petrovcu, nalazi se u fazi izvođenja završnih 
građevinskih radova, a za početak 
septembra/rujna planirana je instalacija 
opreme i mašina za proizvodnju, prenosi 
eKapija.  
Ovu investiciju vrijednu tri miliona maraka 
pokrenula je kompanija Interwork iz Cazina, 
društvo koje su zajednički pokrenuli bosanski i 
italijanski privrednici. Ova kompanija, 
osnovana 2008. godine, prvobitno se bavila 
konsaltingom i trgovinom u oblasti eko 
energenata (drvo, pelet, briket), nakon čega 
se odlučuju da pokrenu vlastitu proizvodnju.  
Izgradnja fabrike bit će podijeljena na 
nekoliko faza, a trenutno je u fokusu 

izgradnja proizvodne hale kapaciteta dvije tone na sat. Nakon toga, slijedi izgradnja staklenika 
za proizvodnju zeljastog bilja koji će se zagrijavati viškovima toplote nastale proizvodnjom 
peleta.  
Direktor kompanije Interwork Sanel Liđan za eKapiju je potvrdio da će proizvodnja prvenstveno 
biti izvozno orijentisana, dok će jedan dio proizvoda biti plasiran i na domaće tržište, koje u ovoj 
oblasti doživljava ekspanziju.  
"Sklopili smo ugovor sa kompanijom Amadint iz Cazina, koja će biti generalni zastupnik za tržište 
BiH i koja je već obezbijedila plasman do 30 posto naše proizvodnje. Preostali dio proizvodnje 
izvozit će se na inostrano tržište, prvenstveno u Italiju", navodi Liđan. 
On je istakao da u prvoj polovini počinje probni perod proizvodnje, tokom koje bi trebalo biti 
zaposleno 20 radnika koji će raditi u dvije smjene. Kasnijim uvođenjem treće smjene, planirano je 
otvaranje dodatnih radnih mjesta.  
Fabrika se gradi u industrijskoj zoni Gorinčani u Bosanskom Petrovcu, gdje su investitori dobili 
najbolje uslove za pokretanje proizvodnje.  
"Mi smo inače bili zainteresirani za područje Bosanskog Petrovca, prvenstvo zbog sirovine. 
Industrijska zona Gorinčani u datom trenutku se pokazala kao najbolje rješenje i nismo se pokajali 
što smo odabrali tu lokaciju", kaže Liđan. 
Na projektu izgradnje fabrike peleta kao glavni izvođač građevinsko-zanatskih radova 
izabrana je firma Gradnja – Konstrukt iz Bihaća, dok je za tehnološki proces zadužena firma 
Amadint iz Cazina. 
Idejno rješenje radila je kompanija AS Projekt, a nadzor radova vršit će Euroing iz Bihaća. 

Fabrika peleta u izgradnji 

U TOKU PRIPREME ZA IZGRADNJU VJETROPARKA KOD TOMISLAVGRADA 
VRIJEDNOSTI 50 MIL. EURA 

Grb Općine Bosanski Petrovac  

BOSANSKO-ITALIJANSKI PRIVREDNICI GRADE FABRIKU PELETA U B.PETROVCU 

Budući izgled fabrike peleta u Bosanskom Petrovcu  

OPĆINA BIHAĆ DODIJELILA NOVČANU NAGRADU ZA PROJEKAT                     
‘BUDI UZOR 2012’ 

BIHAĆ, 30. avgust/kolovoz – Nakon 
okončane procedure, današnjim prijemom za 
ranije i aktuelne dobitnike sredstava iz 
okvira projekta „Budi uzor 2012“ ozvaničen 
je još jedan korak u realizaciji vrijednog 
projekta za mlade Bišćane.  
Općinski načelnik Albin Muslić susreo se 
danas sa svojim mladim sugrađanima koji su, 
prema ocjenama konkursne komisije, zaslužili 
finansijsku podršku u realizaciji vlastitih 
poslovnih ideja prema projektu „Budi uzor“.  
Razgovarajući s prijašnjim pobjednicima 
projekta „Budi uzor“, općinski načelnik Albin 
Muslić je istakao važnost poruke koju i danas upućuju Anita Ibukić i Nevzet Zulić, koji su 2006. 
odnosno 2011. godine dobili sredstva iz ovog projekta za realizaciju svojih poslovnih ideja.  
Kada su u pitanju novi korisnici sredstava, načelnik Muslić je kazao kako očekuje i od novih 
projektnih ideja da budu afirmativne i pokažu Bihać u dobrom svjetlu. Kako je kazao, Općina 
Bihać i lično, imat će uvijek  razumijevanja i podršku za sve ideje mladih ljudi koje otvaraju bolje 
perspektive, nova radna mjesta i donose optimizam.  
Kako je ovom prilikom kazala Anita Ibukić  njena obrtnička radnja i danas funkcionira 
proizvodnjom suvenira, keramike, interijera, kao i organizacijom tečajeva keramike, što je već 
šesta godina od početka realizacije projekta.  
Prema riječima Nevzeta Zulića, sredstvima koje je dobio prošle godine zasnovao je obrt u kojem 
danas pet porodica vidi svoju ekonomsku egzistenciju, nabavio potrebne mašine, te razvio 
proizvodnju ljekovitog bilja na vlastitom imanju.  
Dobitnici nagrade „Budi uzor 2012“ su Leona Pervanić i Nermin Pečenković, te kako su sami 
kazali ovom prilikom, imaju velika očekivanja i planove u razvoju obrta krojenja i šivanja, 
odnosno organizacije jednog turističkog centra.  
Novčani fond ove godine za projekat „Budi uzor“ je 10.000 KM, od kojih je Pervanić dobila 
2000 KM, a Pečenković 8000 KM. Leona ima namjeru podržati održivi razvoj proizvodnih 
djelatnosti u interesu zapošljavanja kroz krojenje, šivanje, te vezenje unikatnih modnih odijevnih 
predmeta. Nermin Pečenković želi registrirati Rafting centar, te podići ugled i i osigurati razvoj 
imidža Bihaća kao poželjne eko destinacije. 

TEŠANJ, 10. avgust/kolovoz – Načelnik Općine 
Tešanj Fuad Šišić i predstavnik firme SGI (Suplies 
Group International d.o.o. Sarajevo) Jasmin 
Mahalbašić potpisali su danas predugovor u vezi 
izgradnje poslovnog objekta i postrojenja za 
reciklažu otpadnih guma, kao i proizvodnju 
plastične ambalaže, navodi se na web stranici 
Općine.  
Poslovni objekat bi trebao biti smješten u Poslovnoj 
zoni Bukva u skladu sa urbanističko-tehničkim 
uslovima propisanim Regulacionim planom.  
Obaveze investitora po ovom predugovoru su, da 
obezbjedi ekološki siguran prces koji reciklira ili 
obnavlja 100 posto materija, da počne sa poslovanjem u naredne dvije godine i da zaposli 
najmanje 10 radnika.  
"Vjerujem da ćemo ovaj projekat uspješno privesti kraju i ispuniti zacrtane ciljeve - zapošljavanje 
novih radnika, kao i rješavanje otpada na ekološki siguran način", kazao je Općinski načelnik 
Fuad Šišić.  
Predugovor će stupiti na snagu kada ga potvrdi Općinsko vijeće Tešanj.  
Inače, firma SGI uspješno je instalirala ovo postrojenje u Mostaru, navodi se na web stranici 
Općine. 

OPĆINA TEŠANJ POTPISALA PREDUGOVOR SA FIRMOM SGI U VEZI IZGRADNJE 
POSLOVNO-PROIZVODNOG OBJEKTA 

Grb Općine Tešanj 

Susret načelnika sa pobjednicima 
projekta ‘Budi uzor 2012’  



 

TUZLA, 13. avgust/kolovoz – Načelnik 
Općine Tuzla Jasmin Imamović sa 
saradnicima je danas upriličio prijem za 
ambasadoricu Savezne Republike 
Njemačke u BiH Ulrike Mariu Knotz.  
Ovo je bila druga posjeta NJ. E. 
ambasadorice Knotz Tuzli, i prilika da 
sa načelnikom Općine Tuzla razgovara 
o aktuelnim izazovima, politici, kao i o 
razvoju Tuzle u oblasti energetskoj 
efikasnosti. 
"Mi mnogo učimo od snažne i efikasne 
Njemačke, mi oponašamo razvijene 
zemlje. Zgrada u kojoj smo je štedljiva 
zgrada, jer je grijanje u njoj bilo 
30.000 KM mjesečno, a sada je 7.000 
KM. To su ogromne uštede, a takvom 
smo napravili i OŠ 'Pazar', kazao je načelnik Imamović.  
Dodao je da su velike uštede postignute i korištenjem sunčevih kolektora.  
"Njih koristimo za zagrijavanje vode u Mejdanu, ali i UKC-u, Domu zdravlja Tuzla. Idemo dalje sa 
ciljem štedljivih sijalica kako bi u budućnosti plaćali manje uličnu rasvjetu, a tada mi mogli 
uštedjeti i do million maraka", istakao je načelnik Imamović. 
Ambasadorica Knotz posebno je naglasila da je Tuzla veoma važan grad u našoj zemlji, te da 
ima veliki ekonomski potencijal.  
"Što se tiče Njemačke, mi imamo posebne odnose sa Tuzlom. Ovdje smo angažovani u raznim 
oblastima. Posebno nas zanima energetska efikasnost i nama je drago što načelnik Imamović tu 
tačku posebno podvlači. Štediti energiju znači poboljšati kvalitet građana i ujedno i štediti na 
budžetu. Nadalje, u Tuzli imamo firmu XELA (YTONG) koja proizvodi građevinski materijal koji je 
energetski štedljiv i donosi uštede. XELA je jedna od veći investicija u BiH i sama činjenica da je 
ova firma odabrala Tuzlu kao mjesto gdje će se stacionirati, govori samo za sebe i sigurno 
dokazuje i kakav potencijal ima ovaj grad", dodala je Knotz. 
Nj.E. ambasadorica Knotz također je istakla saradnju SR Njemačke sa ICMP-om, čije sjedište se 
nalazi u Tuzli i čiji rad Vlada SR Njemačke u velikoj mjeri podržava. Prema riječima 
ambasadorice Knotz, rad ICMP-a je jako važan za analizu prošlosti i pomirenje u budućnosti. 

VIŠE OD OSAM MJESECI RADA SERVISA "MANJE OD 48 SATI" 
BOSANSKA KRUPA, 24. avgust/kolovoz – U okviru II faze GAP-a, Projekta upravne 
odgovornosti u BiH, a u cilju efikasnijeg rješavanja komunalnih problema po zahtjevima građana, 
privrednim i javnim sektorom, Općina Bosanska Krupa uspostavila je u januaru/siječnju 2012. 
godine servis kojim se podnosiocu zahtjeva, koristeći moderne i funkcionalne metode, omogućilo 
da u roku od 48 sati dobije traženi odgovor vezan za određenu problematiku.  
Ovom aktivnošću, posredstvom općinske administracije, obuhvaćeni su pružaoci komunalnih usluga, 
tj. javna preduzeća ili organi nadležni za: vodosnabdijevanje, odvođenje otpadnih i oborinskih 
voda, odvoz otpada i čistoću, divlje deponije, održavanje zelenih površina, održavanje groblja, 
inspekcijske službe, javnu rasvjetu, saobraćajnu signalizaciju, pse lutalice, komunalnu infrastrukturu 
(lokalni i nekategorisani putevi, zatim klupe, korpe za otpad i kontejneri), te za zimsko 
održavanje puteva.  
Zahtjev za informaciju o komunalnom problemu podnosi se lično u Centru za usluge građanima 
Općine Bosanska Krupa, na propisanom obrascu koji se odmah proslijeđuje ovlaštenom službeniku 
servisa, putem službene stranice zatim putem telefona ili e-maila.  
Za osam mjeseci koliko je servis aktivan u Općini Bosanska Krupa zaprimljeno je oko 30 zahtjeva 
ili pitanja, pretežno vezanih za problem pasa lutalica, vodosnabdijevanja, te lokalne i 
nekategorisane puteve.  
Većini zahtjeva je udovoljeno u predviđenom roku, dok za rješavanje pojedinih pitanja, kao što je 
recimo vodosnabdijevanje treba dosta više, jer podrazumijevaju realizaciju vrlo značajnih i skupih 
projekata.  

NAČELNIK OPĆINE TUZLA J. IMAMOVIĆ UPRILIČIO PRIJEM ZA AMBASADORICU 
NJEMAČKE U BIH ULRIKE MARIU KNOTZ 

Grb Općine Bosanska Krupa  

Grb Općine Tuzla  

"Mi mnogo učimo od 
snažne i efikasne 

Njemačke, mi oponašamo 
razvijene zemlje. Zgrada u 

kojoj smo je štedljiva 
zgrada, jer je grijanje u 

njoj bilo 30.000 KM 
mjesečno, a sada je 7.000 

KM. To su ogromne 
uštede, a takvom smo 
napravili i OŠ 'Pazar', 

kazao je načelnik 
Imamović.  



 Stranica 10 BILTEN SAVEZA OPĆINA I GRADOVA 
FEDERACIJE BOSNE I HERCEGOVINE 

Savez / Zajedno za uređenu i razvijenu lokalnu samoupravu 

11 OPĆINA ODABRANO ZA LOD III PROJEKAT 

Od ukupno 29 prijava pristiglih putem javnog poziva za općine i gradove BiH, njih 11 odabrano 
je za partnere UNDP-ja u projektu Jačanje lokalne demokratije III (LOD III). Riječ je o općinama 
Bosanska Krupa, Čapljina, Kozarska Dubica, Livno, Lukavac, Ljubinje, Novi Grad, Srbac, Stari 
Grad Sarajevo, Teslić i Žepče. 
Cilj LOD III projekta je doprinos demokratskoj stabilizaciji, pomirenju i daljnjem razvoju BiH kroz 
podršku odabranim općinama u uspostavljanju boljih odnosa između lokalnih vlasti i civilnog 
društva, te stvaranju finansijskih mehanizama za unaprijeđeno pružanje usluga. 
U okviru prethodne dvije faze (LOD I i LOD II), organizacije civilnog društva (OCD) su realizovale 
141 projekat zasnovan na potrebama lokalnih zajednica u 29 partnerskih općina i gradova.  
UNDP BiH je tokom prethodnih godina omogućio jaču saradnju između OCD-ova i lokalnih vlasti, 
koje su sufinansirale projekte OCD-ova. UNDP BiH je podržao transparentnu raspodjelu 
budžetskih sredstava namijenjenih finansiranju projekata OCD-ova izgradnjom odgovarajućih 
kapaciteta lokalnih vlasti. 
LOD III projekat finansira 
Evropska unija iz sredstava 
Instrumenta za pretpristupnu 
pomoć (IPA) u iznosu od 2 miliona 
eura, a implementira ga Razvojni 
program Ujedinjenih nacija u BiH 
(UNDP BiH). Ocjenu pristiglih 
aplikacija je obavio LOD III 
Projektni odbor, čiji su članovi 
predstavnici Delegacije Evropske 
unije u BiH, Ministarstva pravde 
BiH i Razvojnog programa 
Ujedinjenih nacija u BiH (UNDP 
BiH).  
Potpisivanjem Memoranduma o 
razumijevanju između partnerskih 
općina i UNDP-a u septembru će 
početi realizacija dvogodišnjeg 
projekta Jačanje lokalne 
demokratije III - LOD. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

ODRŽAN EDUKATIVNI KAMP ZA ROMSKU POPULACIJU 
KAKANJ, 10. avgust/kolovoz – 
Mreža vijeća učenika ZDK (mreVUK 
ZDK) upriličila je danas, povodom 
12. avgusta/kolovoza - 
Međunarodnog dana mladih, u 
Omladinskom centru Kakanj 
jednodnevni edukativni kamp pod 
nazivom "Igre bez granica", javljeno je iz press službe Općine Kakanj. 
Kamp je bio namijenjen romskoj populaciji od 7 do 15 godina i imao je za cilj buđenje svijesti i 
širenja poruke o miru, toleranciji i ravnopravnosti. U okviru kampa organizirana je radionica, te 
"Igre bez granica". 
Edukativni kamp podržala je i Općina Kakanj, a načelniku Jašarspahiću uručena je zahvalnica za 
pomoć. 

NAJAVA OBILJEŽAVANJA DANA OPĆINA ZA MJESEC SEPTEMBAR/RUJAN 
 08. septembar/rujan - Dan Općine Ravno i blagdan Male Gospe, 

zaštitnice župe.  
 08. septembar/rujan - Dan Općine Prozor-Rama i blagdan Male Gospe.  
 10. septembar/rujan - Dan Općine Banovići. Na ovaj 

dan 1995. godine oslobođena je cjelokupna teritorija 
općine Banovići. 

 14. septembar/rujan - Dan Općine Donji Vakuf. Tog 
dana 1995. godine oslobođen je Donji Vakuf.  

 15. septembar/rujan - Dan Općine Zavidovići. Ovaj 
datum proglašen je za Dan Općine Zavidovići zato što 
je u periodu od 10. do 15. septembra 1995. godine 
izvršeno oslobađenje cjelokupne teritorije Općine 
Zavidovići (područja Vozuća 10. septembra 1995. 
godine i Blizna 15. septembra 1995. godine).  

 15. septembar/rujan - Dan Općine Ključ. Taj dan se 
obilježava i kao Dan oslobođenja jer su na taj dan 
1995. godine jedinice Armije BiH 
oslobodile Ključ.  

 17. septembar/rujan - Dan 
Općine Bosanska Krupa. 
Navedeni datum predstavlja dan 
konačnog oslobođenja Bosanske 
Krupe 1995. godine.  

Ravno 

Banovići 

Prozor-Rama 

Donji Vakuf 

Zavidovići Ključ 

Bosanska Krupa  



 

 

 18. septembar/rujan - Dan Općine Lukavac. Značaj ovog datuma je u činjenici 
da je 1995. godine oslobođena cijela teritorija Općine Lukavac.  

 18. septembar/rujan - Dan Općine Goražde. Ovaj datum podsjeća 
na 18.10.1992. godine, kada su jedinice Armije BiH prvi put 
oslobodile Goražde od neposrednog okruženja neprijatelja, i zlatnim 
je slovima upisan u historiju Goražda. Ovaj dan se obilježava i kao 
Dan BPK-a Goražde.  

 18. septembar/rujan - Dan Općine Maglaj. Toga dana 1408. godine u Povelji 
ugarskog Kralja Sigismunda „Sub Castro Nostro Maglay“ – „Pod 
našom tvrđavom Maglaj“ prvi put se u pisanim tragovima spominje 
ime grada Maglaja.  

 18. septembar/rujan - Dan Općine Kupres.  
 27. septembar/rujan - Dan Općine Pale-Prača. Tog dan 1992. 

godine oslobođena je Hrenovica, najveća mjesna zajednica na 
prostoru Općine Pale-Prača i oformljeni prvi upravni organi Općine. 
Taj dan se obilježava i kao Dan otpora za Općinu Pale-Prača.  

 28. septembar/rujan - Dan Općine Livno. Najstariji pisani dokument u kojem se 
spominje Livno je Povelja kneza Mutimira od 28.09.892. godine kojom se 
Crkva sv. Jurja daruje splitskom nadbiskupu Petru II, u kojoj se među 
potpisnicima u listi svjedoka na drugom mjestu nalazi i livanjski župan Želimir. Ovaj datum se 
danas obilježava kao Dan Općine Livno.  

Musala 5/1 
71 000 Sarajevo 

Phone: ++387 33 216 502, 209 024, 209 120 
Fax: ++387 33 552 810, 552 811 
E-mail: dino@sogfbih.ba 

Savez općina i gradova Federacije  
Bosne i Hercegovine 

POSJETITE NAS NA WEB-U  

WWW.SOGFBIH.BA 

Poštovani čitaoci, 

putem ovog biltena pružamo Vam mogućnost da se informišete 
o aktivnostima Saveza, o bitnim dešavanjima u općinama i 
gradovima, aktivnostima naših partnera, institucija vlasti, kao i 
o razmjeni najboljih iskustava i praksi. 

Na ovaj način Vam, također pružamo informacije o održanim 
konferencijama, seminarima, radionicama, okruglim stolovima, 
javnim raspravama, o održanim sjednicama organa i tijela 
Saveza. 

Ukoliko želite da se prijavite za primanje ovog biltena možete to 
učiniti tako što ćete poslati e-mail na: dino@sogfbih.ba 

Molimo vas da informacije o našem biltenu proslijedite svim u 
vašoj i susjednim općinama i drugim zainteresiranim. 

Ukoliko želite da objavite neke od vaših novosti, iskoristite  
bilten Saveza, koji je brz i efikasan način komuniciranja. 

Sa zadovoljstvom očekujemo vaše komentare, sugestije i 
primjedbe. 

Nađite nas na facebook-u 

Lukavac  

Goražde 

Maglaj 

NAJAVA OBILJEŽAVANJA DANA OPĆINA ZA MJESEC SEPTEMBAR/RUJAN 

Kupres  Pale-Prača  Livno 


